
ЈАКИМОВСКИ: РЕОНИЗАЦИЈАТА ВО УЧИЛИШТАТА ВО КАРПОШ 
ЌЕ БИДЕ ВО КОРИСТ НА СИТЕ УЧЕНИЦИ

Започнувајќи од 2ри мај, официјално во тек е уписот на првачиња во основните 
училишта низ Карпош за учебната 2023/2024 година, кој ќе биде отворен 
до крајот на месецот. По тој повод, градоначалникот на Општина Карпош, 
Стевчо Јакимовски даде изјава за медиумите, во која ги образложи деталите 
од овој процес.

Според списокот на Министерството за внатрешни работи, евидентирани 
се околу 720 дечиња кои треба да се запишат во прво одделение, а според 
евиденцијата на детските градинки во Карпош, догодина треба да се 
запишат околу 615 деца. Секако, овде треба да се земат в предвид и децата 
кои посетуваат приватни градинки, како и дечиња кои не се запишани во 
предучилишните установи – рече Јакимовски.
Првиот човек на Општината посочи дека одредени училишта се соочуваат 
со сериозен проблем, бидејќи има  поголем број на ученици кои треба да 
посетуваат настава дури и во три смени.

Од друга страна пак, имаме училишта кои немаат доволен број на основци, а 
сето тоа е благодарение на предрасуди кај родителите за да не се користат 
одредени школски установи, додека пак имаме притисок кон другите 
училишта. Токму во ООУ „Владо Тасевски“ во населбата Козле каде што се 
наоѓаме денеска, постои голем притисок за упис на првачиња, така што во 
оваа установа имаме 1.010 ученици. Од тие причини, Советот на Општина 
Карпош донесе одлука за нова реонизација, според која што основците кои 

На 3ти мај, во  училишната сала на ООУ „ Христијан Тодоровски- Карпош“ 
одбојкарките од ООУ „Владо Тасевски“ во полуфиналето на општинските 
училишни игри со убедливи 2:0 во сетови ги победија  своите врснички од ООУ 
„Војдан Чернодрински“. Првиот  сет заврши со резултат од 26:14, а вториот со 
25:10 во корист за одбојкарките од  „Владо Тасевски“.

На  12 мај (петок)  во 10 часот ќе се одигра натпреварот за трето место помеѓу 

ПОЛУФИНАЛЕН НАТПРЕВАР ВО ОДБОЈКА ЗА ДЕВОЈЧИЊА

ОПШТИНА КАРПОШ СТАНА ЧЛЕНКА НА МЕЃУНАРОДНАТА 
ОРГАНИЗАЦИЈА АЛДА

По долгогодишната соработка и бројните проекти спроведени со Европската 
организација за локална демократијa – АЛДА, во мај 2023 година, Општина 
Карпош стана и официјална членка на оваа реномирана организација, во 
насока на зацврстување на партнерскиот однос.

Пред управниот одбор на АЛДА опширно излагање за апликацијата за 
членство на Oпштина Карпош имаше м-р Роберт Јанковски, советник за 
соработка со невладини и меѓународни организации, кој ги презентираше 
досегашните активности со АЛДА како и плановите за периодот кој следува. 
По презентацијата, одборот едногласно одлучи да ја прими Општина Карпош 
како нов член на АЛДА а воедно испрати и покана за полноправно учество на 
годишното собрание кое ќе се одржи во Брисел, во јуни оваа година.

АЛДА – Европската асоцијација за локална демократија е организација 
посветена на промоцијата на доброто владеење и граѓанското учество на 
локално ниво. АЛДА особено се фокусира на активностите кои ја олеснуваат 
соработката помеѓу локалните власти и граѓанското општество. Мрежата 
на оваа меѓународна организација се состои од 350 членки (локални власти, 
асоцијации на локални власти и невладини организации) од 40 различни земји.

Инаку, АЛДА е основана во 1999 година како иницијатива на Конгресот на 
локални и регионални власти на Советот на Европа, за да ја координира и 
поддржи мрежата на Агенциите за локална демократија, основана во 
деведесеттите години. АЛДА е чадор-организација на Агенциите за локална 
демократија (ЛДА) кои се самоодржливи, локално регистрирани невладини 
организации кои дејствуваат како промотори на доброто локално владеење 
во нивните региони.

Соработката на Општина Карпош со АЛДА започна со активностите во 
програмата на Соработка меѓу Нормандија и Македонија, каде општината 
беше збратимена со градот Флери од Нормандија и преку која беа спроведени 
бројни проекти на различни теми и размена на искуства.

Статусот на официјална членка во АЛДА подразбира и надоградување на 
искуството на локалната самоуправа при спроведување на разни проекти, 
со кои се  отвораат бројни можности на вмрежување и создавање на 
партнерства на Европско ниво и пошироко. Членството, исто така ќе и 
овозможи на Општина Карпош да се доближи до европските стандарди на 
работење, секако во интерес на своите сограѓани.

ПОВТОРНА ЈАВНА ПРЕЗЕНТАЦИЈА И АНКЕТА ПО ПРЕДЛОГ ДУП 
СЗ 26, БЛОК 01

Општина Карпош ги информира граѓаните дека презема активности за 
организирање на повторна Јавна презентација и Јавна анкета по Предлог 
– Детален урбанистички план за Градска четврт СЗ 26, Блок 01. Притоа, во 
просториите на Општината (ул. Радика бр. 9), повторната Јавната анкета ќе 
биде отворена за жителите на Карпош во периодот од 10.05.2023 до 16.05.2023 
година, секој работен ден од 7:30 до 15:30 часот.

Повторната Јавна презентација пак, ќе се одржи во петок (12.05.2023) со 
почеток во 13:00 часот, исто така во просториите на локалната самоуправа.

Инаку, Блок 01 како  помала  единица  на  градежно  земјиште со  површина  
15.11ха е определена  за  детално планирање  со  Урбанистички  план  за  
Четврт  СЗ  26  –  на  град  Скопје  (2017-2022), донесен  со  Одлука  бр.  07-
6446/1  од  18.07.2018 година.

Станува збор за простор чија граница се движи од  север-североисток по 
градската магистрала  булевар „Илинден“,од југ-југоисток по новопланираната 
сервисна улица ,,С1“ – ул. „Ацо Шопов“, а од  запад, градската  четврт  СЗ  18  
(границата  на  опфат  ја  дефинира  новопланираната сервисна улица ,,С7“ 
– ул. „Фјодор Достоевски“). Во случајов, површината на Блок 01 во рамки на 
регулација е 13.06ха.   

Анкетните листови за учество на повторната Јавна анкета ќе бидат 
изложени во просториите на Општина Карпош. Оттука, во определениот рок, 
заинтересираните правни и физички лица од конкретното подрачје опфатено 
со Планот, можат да достават писмени забелешки на анкетните листови.

 

Линк до Соопштението —>  https://bit.ly/3NCiEgM

КАРПОШАНИ СЕ ИЗЈАСНИЈА ЗА СЕНЗОРНИ СОБИ ВО 
ГРАДИНКИТЕ

Седумте работни групи кои се состанаа во рамки на четвртата Форумска сесија 
која се одржа вчеравечер во ООУ „Лазо Трповски“, одлучија со мнозинство гласови 
да го поддржат проектот за изградба на сензорни соби во детските градинки на 
територија на општина Карпош. Имено, карпошани бираа меѓу петте проекти кои се 
најдоа на синоќешниот дневен ред, при што по образложените критериуми за избор, 
истите беа детално презентирани пред присутната јавност.

Поточно, станува збор за проектот за поставување на соларни панели на малите 
буџетски корисници, потоа, проектот за изградба на модерен училишен спортски 
центар во ООУ „Петар Поп Арсов“, проектот за реконструкција на спортската сала во 
ООУ „Лазо Трповски“, како и  проектот за опремување на лаборатории во кабинетите 
по Биологија.

Според бодувањето на седумте работни групи како што напоменавме, најголема 
поддршка доби  проектот за изградба на сензорни соби во предучилишните установи 
во Карпош. Овој проект треба да се имплементира во рок од шест месеци, по 
што ќе се одржи и завршната петта Форумска сесија, (кон крајот на годинава). 
Инаку, форумските сесии се одржуваат во рамки на проектот „Зајакнување на 
општинските совети“ чии партнери се  Швајцарската влада, Министерството за 
локална самоуправа и Програмата за развој на Обединетите Нации – УНДП.

ИЗВЕШТАЈ НА КОМИСИЈАТА ЗА СПРОВЕДУВАЊЕ НА ПОСТАПКА 
ЗА ДОДЕЛУВАЊЕ НА СУБВЕНЦИИ ЗА ЗАМЕНА НА АЗБЕСНИ 
КРОВНИ ПОКРИВАЧИ ЗА 2022 ГОДИНА

ИЗВЕШТАЈ НА КОМИСИЈАТА ЗА СПРОВЕДУВАЊЕ ПОСТАПКА 
ЗА ДОДЕЛУВАЊЕ СУБВЕНЦИИ ЗА ПОПРАВКА И САНАЦИЈА НА 
ПОСТОЕЧКИ ЛИФТОВИ И ПОСТАВУВАЊЕ НА НОВИ ЛИФТОВИ ЗА 
2022 ГОДИНА

По повод Денови на Општина Кисела Вода деновиве се одржуваат 
училишни спортски натпревари во кошарка и фудбал за момчиња и 
одбојка за девојчиња. На овие спортски игри учествуваат тимовите од 
основните училишта од Карпош, Кисела Вода, Гази Баба и Аеродром.

На денешниот кошаркарски натпревар екипата од Општина Карпош 
убедливо славеше над основците од Аеродром со резултат 61-30.

Во рамки на спортската сала„Независна Македонија“, карпошани 
во финалниот меч кој ќе се одигра утре во 13:15 часот силите ќе ги 
одмерат со победникот од денешниот дуел помеѓу екипите на Гази 
Баба и Кисела Вода.

Идната недела на  9 и 10 мај, девојчињата ќе ги одиграат одбојкарските 
натпревари, додека пак на 11 и 12 мај момчињата ќе се сретнат на 
фудбалскиот терен.

ОПШТИНА КАРПОШ ДЕЛ ОД СПОРТСКИТЕ УЧИЛИШНИ ЛИГИ ВО 
КИСЕЛА ВОДА

ДЕЛЕГАЦИЈА ОД КАРПОШ ВО ПОСЕТА НА ОПШТИНА СТАРИ 
ГРАД (САРАЕВО)

Тричлена делегација од Општина Карпош предводена од градоначалникот 
Стевчо Јакимовски, членот на Советот, Александар Илиески и претставничката 
од општинската администрација, Билјана Јованоска, деновиве се наоѓаат 
во пријателска посета на збратимената Општина Стари Град (Сараево). 
Повод за тридневната средба е празнување на 2. мај – Денот на оваа 
босанска локална самоуправа, која воедно ја одбележува 31 годишнината 
од ослободувањета на Општина Стари Град но и на цело Сараево, каде што 
се воделе пресудните битки за одбрана на независна Босна и Херцеговина.

 Во таа насока, домаќините подготвија богата културно – уметничка програма, 
која со своето учество ја збогатија членовите на КУД „Башчаршија“, 
како и босанскохерцеговската актерка Медиха Муслиовиќ. Во рамки на 
манифестацијата, исто така беше емитуван и промотивниот филм „Стари 
Град – општина по европски стандарди“.

 На покана од градоначалникот на Општина Стари Град, Ибрахим Хаџибајриќ, 
на Свечената седница која се одржа вчеравечер во Бошњачкиот институт, 
покрај делегацијата од Општина Карпош присуствуваа и претставници на 
бројни граѓански здруженија, како и делегации од збратимените општини и 
градови од регионот и од Република Турција.

 



02-09 мај 2023 Билтен бр. 52402-09 мај 2023 Билтен бр. 524

11

КАРПОШАНИ ПОРАЗЕНИ НА КОШАРКАРСКИТЕ ТЕРЕНИ ВО 
КИСЕЛА ВОДА

Кошаркарската училишна екипа на Општина Карпош на денешниот финален дуел 
одигран во спортската сала„Независна Македонија“  беше поразена со 58:46 од 
екипата на Општина Кисела Вода.

Поголема подршка и мотивираност во решавачките моменти имаа домаќините на 
овој турнир и покрај неизвесноста во текот на целиот натпревар каде екипите беа 
израмнеио во поголемиот дел од мечот. На победниците заедно со освојувачите на 
второто и третото место им беа доделени пехари и дипломи за учество.

Идната недела, исто во рамки на манифестацијата Денови на Општина Кисела 
Вода ќе се одиграат одбојкарските натпревари за девојчиња(9 и 10 мај) и фудбал 
за момчиња(11 и 12 мај).

ПОСЛЕДНО КОЛО ОД ФУДБАЛСКАТА УЧИЛИШНА ЛИГА

Со последното 18 коло кое ќе се одигра во среда (10.05.2023) завршува 
фудбалската училишна лига. На врвот од табелата оваа сезона недостижни 
се фудбалерите од „Владо Тасевски“, додека неизвесноста е пред се во 
битката за „среброто“, за кого се борат дури пет екипи од карпошовите 
основни училишта. Натпреварите ќе се одиграат на фудбалското игралиште 
во „Влае“ со почеток во 12 часот.

КАРПОШ ИМПЛЕМЕНТИРА ПРОЕКТ ЗА ПРОИЗВОДСТВО НА 
СОЛАРНА ЕНЕРГИЈА ВО СТАНБЕНИТЕ ЗГРАДИ

Со потпишување на Меморандумот за соработка од страна на  градоначалникот 
Стевчо Јакимовски и извршниот директор на Хабитат Македонија, Зоран Костов, 
Општина Карпош од денеска и официјално стана дел од активностите на проектот 
„Sunrise“, кој е насочен кон развој на користењето на  на обновливи извори на 
енергија во домаќинствата кои живеат во станбените згради. Станува збор за 
проект којшто е финансиран од програмата од Европската климатска иницијатива 
(ЕУКИ), кој инаку е инструмент за финансирање на проекти на Германското 
федерално министерство за економски работи и климатска акција (BMWK). Во таа 
насока, партнер – имплементатор на проектот е Хабитат Македонија, а истиот ќе 
се спроведува во општините Карпош и Битола.

Би констатирал дека ние како општина сме пионери во подобрување на енергетската 
ефикасност, како на објектите кои ги поседува локална самоуправа, така и на 
објектите за колективно и индивидуално домување. Пред сѐ, би сакал да изразам 
голема благодарност до Хабитат Македонија, бидејќи нашиот успех на ова поле се 
должи и на заедничката соработка со нив, која трае повеќе од една деценија. Од тој 
аспект, особено ми претставува задоволство што ги прошируваме овие активности 
и на полето на соларната енергија во колективните станбени згради. Ќе напоменам 
дека Карпош е меѓу првите општини во земјава која има активна програма за 
поставување  на соларни панели на јавните објекти. Оттука, ме радува фактот што 
сме дел од овој проект и што ќе работиме заедно на унапредување на користењето 
на обновливи извори на енергија, а сето тоа оди во насока на нашите заложби за 
климатска неутралност – истакна градоначалникот Јакимовски.
 

Целта на овој проект е да се зголеми употребата на обновливите извори на енергија 
во станбениот фонд од страна на станарите, притоа следејќи го концептот на 
произведувачи и корисници на енергија во исто време. Охрабрувачки е што проектот 
„Sunrise“ го поддржува амбициозниот „Зелен Договор“ на ЕУ за постигнување на 
климатска неутралност во 2050 година, како и за декарбонизација на енергетските 
системи  преку зголемување на употребата на обновливи извори на енергија во 
домаќинствата. Во овој случај, особен акцент е ставен кон оние луѓе кои живеат 
во станбени згради преку кои ќе се иницираат проекти, со кои ќе се зголеми 
користењето на соларна енергија во три земји од поширокиот регион, поточно во 
Бугарија, Литванија и Македонија.

Според официјалните податоци на Црвениот крст на РСМ, Општина Карпош донирала 
безмалку 1,5 милиони денари, парични средства наменети за настраданите  лица 
во катастрофалниот земјотрес кој ги зафати граѓаните на Турција и Сирија. Со 
овој хуман гест, локалната самоуправа од Карпош уште еднаш го покажа својот 
солидарен капацитет, на начин што обезбеди убедливо најмногу средства од сите 
општини на ниво на нашата држава.Според статистиката на Црвениот Крст на РСМ 
вкупно беа собрани 71 милиони денари од кои речиси девет милиони денари се во 
материјална хуманитарна помош.

Во таа насока, во февруари годинава, општинскиот Совет ја усвои одлуката 
за доделување на финансиски средства во висина од 1 милион денари за двете 
настрадани држави. Притоа, советниците од Карпош одвоија по 10% од својот 
паушал, а општинската администрација и градоначалникот исто така донираа 
парични средства кои ги уплатија на посебна сметка за солидарен фонд.

 

Инаку, за досегашната плодна соработка и поддршка при имплементација на 
хуманитарни иницијативи за помош на ранливи групи население, Црвениот крст на 
РСМ  и додели благодарница на Општина Карпош.

КАРПОШ Е НАЈХУМАНАТА ОПШТИНА ВО МАКЕДОНИЈА


